
La Constitución de 1991
y la Corte Constitucional



Aryt shytan rey shajakey 1991-kuys karey 
Corte constitucioan.



¿Karyta ea ykurka?
Karytey kutaran banak yewynaku shytan teran 
riowakaktun ymey kutar yewyna shajaro, ushan 
banakyn arkuatar shajaro. Ymeykutaran shytan 
bana waytyr shakaro ean owa siwaytaku etarkar 
ymeykutara shytajkyr watyaku ymeykatur 
yewynaku banakynatan ymey shytawata.

Karyteykutara shytan teran kuysur shajaro 1991 
karyt uskutaran ysmar kajkanban wayryr shajaro 
ryowakoroa, ysmar uwakooroan banakynkutar 
tewyr shajaro. Ushan eytaakun yewyr shakyrkar 
ys uwan ryjkan ruwutyn kontyaku yewyn shajaro.



Yjmar shytan uwan baran 
banakutar tewinakua, 
eian riyshyteyro, 
estadokutar wajeyra, 
yjmaran banakynakutar 
shyjir shakataro, eian 
uw kutar tewinro.

Karyt ushatan shytan teran 
banakynakua ruwutyaku 
yewyr shajaro, ysaykatu 
baray ysmaraykatu shytan 
yyutyaku, ysmar sykoukatu 
oba tewataku, ysmar shytey 
terey, ysmar ytay 
kuanaykutara, ysmar kenuan 
rejkajir tewatara, ykey kajkey, 
kawyskutar katu. 



¿Kuyskaryn ushatan (corte 
costitucional) ykurka?
Kuys karyn ushatan, karyt 1991 yewyr shajakey obyr yajkynaku shajaro, 
banakyn kutar shytan yewyr shajakyn. Ysmarkutar shyta kajkan banak 
sywynaku yewyr shajaro Colombia banak.

Ejtary aj karyn owar, eynkatun Senado yewyn shajaku, senado eykatu kaujyn 
kuyskaryna, santaysykar ey werjaeat ayjaro, eynatan ysmarkutaran 
tewynakur shajaro. Eynatan ysmar ytaukutar teun-ro, ruwuty kontyaku 
systyaku, ysmar oba ytaytaku, ayken ytaytaku, eybaran yjty sywaytaku.

Ajkan shawan owara akusharo( ujkasy kutar baykutara shytan yewyr 
shajaro)
Eykutara sywynaku shajaro ykey kajkey sywynaku yewyr shajako 
(abykutar shytan shajaro).
Eatan ysh shywa ryjka obyr yajkynaku ruwuty kountyaku (ejtary shytan 
shajaro)
Ysmar ajkey kuwey banakynay ruwutyaku tewyr shajaro ysmaray syra 
wyjakey, ymeykutakatu riowashan synynakua. (ujkasy jutar shytan 
shajaro)
Ushatan ysmar kajky sywayta systy, katotyaku,yskatun bytara ys 
syayajatro ,ratyaku. (teray kes bujkoy bujkasy kutar kes teray shytan 
shajaro)
Ysuwaku eykatun ysmar shytan teray yewaytaku yewyn shajaro, ysmar 
uwajkyr shytan sywynaku shajaro, eyyan tejkutyr wakatyaku. (teray kutar 
kes aby shytan shajaro)
Kuys karyn eynatan yskutar sywynaku shajaro ean ysuwan wakayat 
rasakutaran wakayat siwynaku, banakynakua akatan sywyna. ( kuskuy 
kutar kes kujkuy shytan shajaro)
Kuyskaryn eynatan ysmar obyr yajkynakua.


